
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA TANO 
 

Kikao cha Tisa    –   Tarehe  27 Febuari, 2017. 
Kikao Kitaanza Saa 3.00 (Tatu) Asubuhi 

na Dua itasomwa. 
 

 
      

I. TAARIFA YA SPIKA: 
 
 

II. HATI ZA KUWASILISHA MEZANI 
 
Mwenyekiti wa Kamati ya Maendeleo ya Wanawake, Habari na 
Utalii: 

 
Hotuba ya kuwasilisha Ripoti ya Kamati ya Maendeleo ya Wanawake, 
Habari na Utalii ya mwaka 2016/2017.  

 
 

III. MASWALI: 
 
 

Wizara ya Elimu na Mafunzo ya Amali: 
 

68. MHESHIMIWA ALI KHAMIS BAKAR (Jimbo la Tumbe) -  
Atamuuliza Mheshimiwa Waziri wa Elimu na Mafunzo ya 
Amali. 

 
Suala la elimu ni muhimu sana katika maisha yetu na 
Mwenyezi Mungu amelisisitiza kwa kulifanya kuwa ni 
wajibu kwetu kulitekeleza. Wajibu huu wa elimu, 
tumeushuhudia kwa walimu wetu wa Tutu (Tucheze 

Tujifunze) Chekechea za mitaani wakitoa elimu kwa 
watoto wetu ili kupata haki zao za msingi. 

 
a) Je, lini walimu hawa watapewa fursa za kujiendeleza 

kielimu. 
 

b) Ni lini walimu hawa wataongezwa maposho yao 
badala ya Tshs. 30,000/- tu wanazozipata hivi sasa. 

 
 

Wizara ya Habari, Utalii, Utamaduni na Michezo: 
 
46. MHESHIMIWA ABDALLA MAULID DIWANI (Jimbo la 

Jang’ombe) - Atamuuliza Mheshimiwa Waziri wa Habari, 
Utalii, Utamaduni na Michezo: 

 
Matokeo mabaya ya timu ya Taifa ya Wanawake  
(Zanzibar Queens) ya kufungwa magoli 30 – 1 yameitia 
aibu Zanzibar.  Lakini tokea matokeo hayo, hakujawa na 
mipango thabiti na endelevu ya Serikali kuimarisha timu 
hiyo ili aibu hiyo isitokee tena. 

 
Ni mipango gani Serikali inakusudia kuifanya kuimarisha 
timu hiyo. 

 
 

Wizara ya Kilimo, Maliasili, Mifugo na Uvuvi: 
 
63. MHESHIMIWA ASHA ABDALLA MUSSA (Jimbo la 

Kiwengwa) – Atamuuliza Mheshimiwa Waziri wa Kilimo, 
Maliasili, Mifugo na Uvuvi: 

 
Kumekuwa na mgogoro wa muda mrefu baina ya 
wanakijiji wa Mchekeni – Kiwengwa na msitu wa hifadhi 
kwa ajili ya makaazi. 

 
a) Je, Wizara inautambua mgogoro huo. 

 
b) Je, Kama inatambua ni lini mgogoro huo 

utamalizwa ili wananchi wapate kukaa bila ya 
bugudha. 

Wizara ya  Ardhi, Maji, Nishati na Mazingira: 
 
 

50. MHESHIMIWA MUSSA FOUM MUSSA (Jimbo la Kiwani) 
- Atamuuliza Mheshimiwa Waziri wa Ardhi, Maji, Nishati 
na Mazingira: 

 
Shehia ya Mtangani ilikuwa ikipata maji ya Bomba kutoka 
kisima kilichopo Kwa popo Shehia ya Chambani lakini 
kwa muda mrefu sasa maji hayo hayapatikani hata kwa 
njia ya mgao. 

 
a) Je, Mhe. Waziri, Wizara yako inalifahamu suala hili. 

 
b) Ni lini watu wa Mtangani watapata huduma hii ya 

maji. 
 

 
 

73. MHESHIMIWA BAHATI KHAMIS KOMBO (Jimbo la 
Chambani) - Atamuuliza Waziri wa Ardhi, Maji, Nishati na 
Mazingira: 

 
Serikali imefanya jitihada kubwa kuwasaidia wananchi 
wake kuwaondoshea tatizo la maji, lakini kama 
tunavyojua kwamba vijiji vyetu ni vingi sana na hivyo 
bado tunahitaji msaada zaidi. 

 
Katika Jimbo la Chambani kuna visima vya Ras al 
Khaimah na visima hivi mpaka leo havijatumika kutokana 
na matatizo mbali mbali. 

 
a) Je, kisima kiliopo Ngwachani ni lini kitafanya kazi. 

 
b) Ngwachani lipo tangi la maji ambapo nguvu nyingi za 

wananchi zilitumika katika kuweka tangi hilo lakini 
tangi hilo halijawanufaisha wakaazi wa eneo hilo.  Je, 
ni lini wananchi hawa watapatiwa tangi jengine. 

Wizara ya Ujenzi, Mawasiliano na Usafirishaji: 
 

70. MHESHIMIWA ALI KHAMIS BAKAR (Jimbo la Tumbe) - 
Atamuuliza Mheshimiwa Waziri wa Ujenzi, Mawasiliano 
na Usafirishaji: 

 
Tumeshuhudia abiria wanaosafiri Unguja kwenda Pemba 
kwa meli zetu hususan MV Mapinduzi II wakipata 
usumbufu kwa kutozwa kiwango kikubwa cha fedha kwa 
ajili ya mizigo ukilinganisha na mzigo wenyewe na kubwa 
ni kukosekana chombo cha upimaji wa uzito wa mizigo 
hiyo na kupelekea kufanya makisio tu. 

 
a) Je, ni kiasi gani cha malipo ya fedha kinachostahili 

kulipwa na abiria aliebeba kipolo cha mzigo, kitanda, 
charahani, pakacha ya kuku  n.k. 

 
b) Ni lini patakuwa na kifaa cha kupimia uzito wa mizigo 

midogo midogo. 
 
 
 

113. MHESHIMIWA SHEHE HAMAD MATTAR (Jimbo la 
Mgogoni) – Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Mnara wa Kichunjuu uliopo Mkoani – Pemba unatumia 
walinzi wa kukodi. 

 
Je, Serikali haioni kuwa kuna haja ya kuwa na mlinzi 
aliyeajiriwa katika mnara huo. 

 
 
 

Wizara ya Afya: 
 

99. MHESHIMIWA OMAR SEIF ABEID (Jimbo la Konde) - 
Atamuuliza Mheshimiwa Waziri wa Afya. 

 
Kwa kuwa Serikali imetoa fedha kwa ajili ya kukodi 
nyumba za madaktari watokao Unguja kuja kufanyakazi 
katika Hospitali ya Abdalla Mzee na kwa kuwa baadhi ya 
madaktari hao inadaiwa kuwa kwa sasa hawako tayari 
kukaa Pemba kufanya kazi. 

 
a) Je, Wizara ina mpango gani wa kuwasomesha 

wataalamu kutoka maeneo ya karibu na hatimae 

kuwaajiri katika hospitali hiyo ili kupunguza gharama 
za uendeshaji wa Hospitali hiyo. 

 
b) Je, Serikali haioni kwamba kufungua tawi la chuo cha 

Afya Pemba kunaweza kusaidia kuwapata vijana 
wengi ambao watakuwa tayari kufanya kazi Pemba 
kama ambavyo wamefanya Wizara ya Elimu na 
Mafunzo ya Amali. 

 
 

101. MHESHIMIWA OMAR SEIF ABEID (Jimbo la Konde) – 
Atamuuliza Mheshimiwa Waziri wa Afya: 

 
Kwa kuwa si chini ya wagonjwa 600 wa kifua kikuu na 
HIV/AIDS hugundulika kila mwaka kwa Unguja na 
Pemba hasa kwa rika la kati ya umri wa miaka 15 hadi 
34, na kwa sababu Wizara ilikuwa inategemea sana 
ufadhili kutoka Global Fund kwa ajili ya kupambana na 
maradhi hayo ambapo kwa sasa misaada hiyo 
inaonekana kutokuwa na uhakika wa upatikanaji wake. 

 
a) Je, Shirika la Global Fund bado linaendelea na 

ufadhili wake kama mwanzo. 
 

b) Je, Serikali imejipanga vipi kuhakikisha kwamba 
wananchi wetu wanaipata huduma ya Tiba na kinga 
kama kawaida kama ilivyokuwa chini ya ufadhili wa 
Global Fund.  

 
c) Je, kuna mashirika mangapi ya kimataifa ukiondoa 

Global Fund ambayo hutusaidia kwenye kufadhili 
miradi kama hii na nini mwelekeo wa mashirika hayo 
kwetu kwa sasa. 

 
 

IV. HOJA ZA KAMATI: 
 

Mwenyekiti wa Kamati ya Maendeleo ya Wanawake, Habari na 
Utalii: 

  
Ripoti ya Kamati ya Maendeleo ya Wanawake, Habari na Utalii  ya  
mwaka 2016/2017.  

 
 
 

Zanzibar,                 (Raya Issa Msellem) 
27 Febuari, 2017.               KATIBU WA BARAZA. 


